
కేయూరబాహుచరిత్రము








     దడఁబడు కామతంత్రములఁ దప్పు లెఱుంగని తత్తరింతలన్

     గడపట లేనికూటములఁ గప్పెడుచొక్కులఁ గాన రెన్నఁడున్

     బడతియు మేదినీశుఁడుఁ బ్రభాతమురాకలు రాత్రిపోకలున్.69

సీ. అంగనాకుచమండలాసక్త మై బుద్ధి భూమండలముదెసఁ బోవ దయ్యె

     లలనభ్రూచాపవిలాసంబుమెచ్చులఁ జాప మెన్నడు దృష్టి సైఁప దయ్యె

     భామినీరుచిరాంగపరిరంభలోలత సప్తాంగరక్షణస్మరణ మెడలెఁ

     దరళాక్షిచూడ్కులఁ దా నాజ్ఞపడి యున్కి ధర నాజ్ఞ చెల్లించుతగవు మఱచె

గీ. రమణితోడి సతతరతిరాజతంత్రమో, హమున రాజ్యతంత్రవిముఖుఁ డయ్యె

     నవనిపతికి యోషిదనురాగవారాశి, సోడుముట్ట నోలలాడుచుండి.

ఉ. ఏకరసప్రమత్తుఁ డగునేలికచందముఁ జూచి గాఢచిం

     తాకులబుద్ధి యై తలరి యాతనిప్రెగ్గడ భాగురాయణుం

     డీకొఱగానిచందముల నీనరనాథునిఁ బాప నేక్రియం

     జేకుఱు నా కుపాయ మని చిత్తములోనఁ దలంచుచుండఁగన్.
71

క. నానాదేశమ్ములకును, దానటుఁ బనుపంగఁ జనిన తనచారులలో

     ధీనిధి మతిమంతుఁ డనం, గా నొక్కఁడు వచ్చి సమయకర్తవ్యంబుల్.
72

వ. నడిపి యుండ నేకాంతం బిచ్చిన వాఁడునుం దన యరయంబోయిన లాటదేశమం

     దలి విశేషంబు లెఱింగించి మహారాష్ట్రాధినాథుం డగుపరిఘబాహుండు తనమీఁద

     దండెత్తి వచ్చుచునికి విని యతనియుద్ధతి యోర్వక లాటేశ్వరుం డగుచండవర్మ

     చింతించుచున్నవాఁ డనియుం జెప్ప మఱియు నిది యొక్కరహస్యం బెవ్వ రెఱుం

     గనియది యవధరింపు మని యిట్లనియె.

సీ. సచివభూషణ లాటజనపతి యొకకూఁతుఁ ద్రిభువనసౌందర్యవిభవలక్ష్మి

     యగుదానిఁ గని తనయన్వయంబునఁ బూర్వు లేకసంతతు లగు టెఱిఁగి తనకుఁ

     బుత్రుఁ డంతకుమున్ను బుట్టమి నీబిడ్డ నింతిఁగాఁ గెలనివా రెఱిఁగిరేని

     నిటమీఁద గద్దియ కెవ్వరు దిక్కు లేరని చుల్కఁగాఁ జూతు రని తలంచి

గీ. తాను దేవియు దాదియుఁదక్కఁ బుట్టి, నంతనుండియు నిక్కార్య మన్యు లెఱుఁగ

     కుండ సుతుఁ డని మ్రోయించె యుక్తిపేర్మిఁ, బెనుపఁ బెరిఁగి యక్కన్య జవ్వనము చెంది.
74

క. ఉనికియు నవ్వనితం బొం, దినపురుషుఁడు సార్వభౌమతేజోమహిమం

     గను నని యొక ముని యేకత, మునఁ దత్పితృజనులతోడ మును జెప్పటయున్.
75

వ. అక్కన్నియపేరు మృగాంకావళి యై యుండ మృగాంకవర్మ యని పుత్రనామం

		 ఈ పేజీలో చివరి మార్పు 20 సెప్టెంబరు 2021న 02:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

